
Haitian Creole 

 

Pou Piblikasyon Imedyat: 16 out 2012 

GOUVÈNÈ CUOMO ANONSE PWOJÈ REPARASYON OTOWOU NY WORKS AP EGZEKITE NAN KONTE 
CORTLAND 

 
I-81 Resifase soti Broome County Line rive Polkville 

 
Pwojè $5,2 Milyon ap Kreye 70 Djòb nan Rejyon 

 
Jodi a, Gouvènè Andrew M. Cuomo te anonse konstriksyon ap fèt anba yon pwojè $5,2 milyon NY Works 
pou resifase Interstate 81 nan vil Marathon, Virgil, Lapeer, ak Cortlandville nan Konte Cortland. Yo 
estime pwojè a ap kreye 70 djòb epi travay yo planifiye pou fini oton sa a.  
 
“Grasa pwogram NY Works lan, eta ap pwofite epi akselere finansman ki nesesè a pou lanse chantye 
kounye a anba pwojè reparasyon enpotan pou enfrastrikti transpò nou an,” te deklare Gouvènè Cuomo. 
“Reparasyon otowout sa yo nan Konte Cortland pral rann Interstate 81 pi sekiritè pou chofè nou yo epi 
amelyore yon lyen vital nan rejyon Southern Tier – Central New York la.” 
 
“Pwojè NY Works Gouvènè Cuomo akselere efò rekonstriksyon pon ak otowou nou yo epi fè moun 
rekòmanse ap travay,” te di Komisè McDonald “Piblik kap vwayaje a pral wè apepre de fwa plis travay 
otowout pase lane denyè. Nou mande chofè yo pran pasyans epi kondi ak prekosyon nan zònn 
konstriksyon.” 
 
Anons sa a mete ekleraj sou konstriksyon kap kontinye pou pwojè amelyorasyon transpò NY Works Bidjè 
2012-2013 Gouvènè a te apwouve yo,sa ki enkli finansman pou pwojè sa yo vanse. NY Works konsantre 
sou amelyorasyon pon ki nan yon eta pasab, epi k ap mete yo nan yon bon eta. Travay antretyen 
prevantif sa a pral pi byen konsève enfrastrikti eta a, epi l ap elimine bezwen pou gwo konstwiksyon ki 
koute pi chè.  
 
Travay sa a nan Konte Cortland ant Broome County line ak Exit 14 nan Polkville kouvri yon seksyon 12 
mil sou I-81. Travay la pral enkli rekonstriksyon jwen chose ak retire epi ranplase chose  
 
Senatè James L. Seward te di konsa, “Otowout pi sekiritè ak djòb ki nesesè anpil nan konstriksyon fè pati 
plizyè avantaj pwogram NY Works la pote. Pwojè sa a nan Konte Cortland livre sou tou de kont yo epi 

pral ede bouste pèspektiv pou devlòpman biznis. Mwen te kontan asosye m ak Gouvènè Cuomo pou 
vanse amelyorasyon enfrastriksti enpòtan sa yo.” 
 
Manm Asanble Barbara Lifton te di konsa, “Se yon pwojè enpòtan ki itilize ak sajès lajan kontribiyab, fè 
moun tounen nan travay, epi sipòte kontraktè ak lòt biznis nan Konte Cortland.”  
 
Manm Asanble Gary Finch te di konsa, “Pwogram NY Works Gouvènè Cuomo ap atenn objektif pou 
kenbe ak amelyore wout ak pon eta a. Pou kenbe devlòpman ekonomi nan Upstate New York nou dwe 
konsantre nou sou resous ak enfrastrikti nou yo.” 
 
Pwojè a pral amelyore moblite sou I-81, yon lyen ekonomik enpòtan ant New York, Canada, 
Pennsylvania ak lot eta nan sid la.  
 
Trafik ap kontiny sou chantye a, ak yon vwa disponib nan chak direksyon tout tan. Chofè ka rankontre ak 
siyalè kap bay direksyon trafik. Li trè enpòtan pou chofè yo sonje sezon sa a pou yo kondi avèk anpil 
prekosyon nan zòn kote ki gen konstwiksyon otowout ak pon y ap jwenn yo. 
 
Pou jwenn bon jan enfòmasyon, rele 511 oswa ale sou Entènèt nan sitwèb  www.511NY.org.  511NY se 
sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 
enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 
tout Eta New York. Li ofri tou yon planifikatè vwayaj pou transpò, afichaj kamera ak avètisman ak 
previzyon metewolojik. Nouvo fonksyon ki disponib nan sitwèb la gen ladan lòt fonksyon aplikasyon 
aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak yon 
entèfas ki pi fasil pou navige. 
 
Kontraktè pou pwojè sa se Suit-Kote, ki soti Cortland, Konte Cortland.  

### 
 
 
 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

 

http://www.511ny.org/
http://www.governor.ny.gov/
mailto:press.office@exec.ny.gov

